
Arunachala and Pinakini Stuti

அருணாசலபிநாகிநீஸ்துதிஶ்ச

காஶ்யாம் முக்திர்மரணாத³ருணாக்²யஸ்யாசலஸ்ய து ஸ்மரணாத் ।
அருணாசலேஶஸம்ஜ்ஞம் தேஜோலிங்க³ம் ஸ்மரேத்ததா³மரணாத் ॥ 1॥
பிநாகிநீஸ்துதி:
த்³விதே⁴ஹ ஸம்பூ⁴ய து⁴நீ பிநாகிநீ த்³விதே⁴வ ரௌத்³ரீ ஹி தநு: பிநாகிநீ ।
த்³விதா⁴ தநோருத்தரதோऽபி சைகோ யஸ்யா: ப்ரவாஹ: ப்ரவவாஹ லோக:॥ 2॥
ப்ராவோத்தரா தத்ர பிநாகிநீ யா ஸ்வதீரகா³ந் ஸம்வஸதா²ந்புநாநீ ।
அஸ்யா: பரோ த³க்ஷிணத: ப்ரவாஹோ நாநாநதீ³யுக் ப்ரவவாஹ ஸேயம் ॥ 3॥
லோகஸ்துதா யாம்யபிநாகிநீதி ஸ்வயம் ஹி யா ஸாக³ரமாவிவேஶ ।
மநாக் ஸாத⁴நார்திம் விநா பாபஹந்த்ரீ புநாநாபி நாநாஜநாத்³யாதி⁴ஹந்த்ரீ ।
அநாயாஸதோ யா பிநாக்யாப்திதா³த்ரீ புநாத்வஹம்ஸோ ந: பிநாகிந்யவித்ரீ ॥ 4॥
அருணாசலத: காஞ்ச்யா அபி த³க்ஷிணதி³க்ஸ்தி²தா ।
சித³ம்ப³ரஸ்ய காவேர்யா அப்யுத³க்³யா புநாது மாம் ॥ 5॥
யாதி⁴மாஸவஶாச்சைத்ர்யாம் க்ரு’தக்ஷௌரஸ்ய மேऽல்பகா ।
ஸ்நாபநாய க்ஷணாத்³வ்ரு’த்³தா⁴ ஸாத்³தா⁴ஸேவ்யா பிநாகிநீ ॥ 6॥
இதி ஶ்ரீவாஸுதே³வாநந்த³ஸரஸ்வதீவிரசிதா அருணாசலபிநாகிநீஸ்துதிஶ்ச
ஸமாப்தா ।

